Sutta long toktok long stretpela tingting

Sammaditthi Sutta

Mi Ananda bin harim olesem: 

Klia Save Man i bin stap  long Savatti long hap bus oli kolim Jeta Graove long hap bilong Anathapindika. Long dispela taem Monk Sariputta i bin givim dispela toktok i go long ol monk:

‘Wanpela i gat stretpela tingting, stretpela tingting, ol poroman. Olesem wonem wanpela gutpela man husat i save bihaenim gutpela rot, i save kamap wantaem stretpela tingting na gutpela tingting na em i luksave olesem skul bilong Buddha, Dhamma, em i tru?’

‘Bai mipela inap kam longwe long harim dispela, na mipela laek bai yu mas tokaut long dispela bai mipela no inap lus tingting long em.’

‘Olesem, harim gut toktok bilong mi nauia.’

‘Bai mipela i harim gut, poroman.’

Gutpela samting na nogut

‘Ol poroman, taem wanpela gutpela man husat i bihaenim stretpela rot i save samting nogut, na kamap bilong samting nogut, save long gutpela samting na kamap bilong dispela, em i wanpela husat i holim stretpela tingting, husat i gat gutpela tingting na husat i luksave olesem Dhamma i tru na husat i kamap pinis long dispela tru Dhamma.

‘Na wonem samting i no gutpela na as bilong em olesem wonem, na wonem samting i gutpela na as bilong em olesem wonem? Pasin bilong kilim samting i nogutpela, pasin bilong stil i no gutpela, pasin bilong paul long pamuk nabaut i nogutpela, giaman i no gutpela, toktok long bagarapim nadapela i nogutpela, strongpela toktok i nogutpela, toktok baksaet i nogutpela, gridi long holim samting i nogutpela, tingting long bagarapim nadapela i nogutpela, tingting i no stret i nogutpela. Ol dispela oli kolim nogutpela.

‘Na wonem as bilong ol dispela samting i nogutpela? Pasin bilong gridi em i wanpela as, pasin bilong hetim em i wanpela as, tingting i no klia em i wanpela as. Ol dispela ol as bilong samting nogut.

‘Na wonem em i gutpela? No inap long kilim wanpela samting i gutpela, no inap stilim wanpela samting i gutpela, no inap paul long pamuk nabaut i gutpela, no inap giaman i gutpela, no inap long toktok long bagarapim nadapela i gutpela, no inap long wokim strongpela toktok i gutpela, no inap long toktok baksaet i gutpela, no inap long gridi na holim samting i gutpela, no inap tingting long bagarapim nadapela i gutpela, stretpela tingting i gutpela. Ol dispela oli kolim gutpela.

‘Na wonem as bilong ol dispela samting i gutpela? Pasin bilong noken gridi i wanpela as bilong samting i gutpela, pasin bilong noken hetim i wanpela as bilong samting i gutpela, pasin bilong lukluk klia insaet long tingting i wanpela as bilong samting i gutpela. Ol dispela oli kolim as bilong samting i gutpela.

‘Taem wanpela gutpela man husat i bihaenim stretpela rot i klia olesem wonem samting i nogut na as bilong em, na wonem samting i gutpela na as bilong em, em bai i lusim as tingting bilong laek kisim, lusim as tingting long no laekim, lusim as tingting long holim pas tingting long 'em iet' na suim em i go pas. Sapos em lusim ol dispela paul tingting i no klia na gidapim klia tingting i tru, em bai i pinisim olgeta hevi nau tasol. Long dispela rot wanpela i kisim stretpela tingting, kamap wanpela tingting bilong husat i stret, husat i lukluk klia olesem Dhamma i tru na husat i kamap long dispela tru Dhamma.

Kainkain Kaikai

Ol monk i hamamas long toktok bilong Sariputta na bin askim em gen olesem: ‘Poroman, igat nadapela rot bai wanpela inap gat stretpela tingting, kamap wanpela tingting bilong husat i stret, husat i lukluk klia olesem Dhamma i tru na husat i kamap long dispela tru Dhamma, o nogat?’ ‘I gat, ol poroman.’

‘Taem wanpela olesem save long kainkain kaikai, kamap bilong kainkain kaikai, pinis bilong kainkain kaikai, na rot i save pinisim kainkain kaikai, em i inap kisim stretpela tingting...na kamap long dispela tru Dhamma.

‘Na wonem samting em i kainkain kaikai, na kainkain kaikai i save kamap olesem wonem, na wonem rot long pinisim kainkain kaikai i stap? I gat fopela kain kaikai bilong larim ol husat i kamap pinis long stap na strongim husat i laek kamap na stap. Dispela fopela i olesem: namba wan em i kaikai stret bilong strongim bodi, strong o i no strong; namba tu em i lukluk, harim, smelim, testim, tachim o tingim; namba tri em i ol ron bilong tingting; na namba fo em i tingting i stap baksaet long lukim, harim, smelim, tastim, tachim o tingim ol samting oli kolim consius. Taem laek na sigarap i gidap, kaikai i save gidap. Taem laek na sigarap i slo, kaenkaen kaikai i save slo. Rot long sloim sigarap long ol dispela kaenkaen kaikai em dispela Gutpela Eitpela Step, olesem stretpela tingting, stretpela laek, stretpela toktok, stretpela wokim, stretpela sindaun, stretpela trai hat, stretpela was long tingting, stretpela strongim tingting.

‘Taem wanpela gutpela man i klia long kankain kaikai, kamap bilong ol kainkain kaikai, pinis bilong ol kainkain kaikai, na rot long pinisim ol kainkain kaikai, em i save lusim ol hait tingting long gridi, lusim ol hait tingting long hetim na no laekim, na lusim ol hait tingting na bilif long ‘em iet’. Taem em i lusim ol dispela kaen tingting i paul na i no klia na em i kamapim ol klia tingting i tru, em i save pinisim ol hevi. Long dispela rot tu wanpela gutpela man i gat stretpela tingting, tingting bilong husat i stret, na husat i luksave olesem Dhamma i tru na em i kamap long dispela tru Dhamma.

Fopela samting i trutru olgeta

Ol monk i hamamas long toktok bilong Sariputta na bin askim em gen olesem: ‘Poroman, igat nadapela rot bai wanpela inap gat stretpela tingting, kamap wanpela tingting bilong husat i stret, husat i lukluk klia olesem Dhamma i tru na husat i kamap long dispela tru Dhamma, o nogat?’ ‘I gat, ol poroman.’

‘Taem wanpela gutpela man i klia long hevi na wari i olesem wonem, klia long kamap bilong ol hevi na wari i olesem wonem, klia olesem wonem ol hevi na wari i save pinis, na klia long rot long bihaenim long pinisim olgeta hevi na wari, em gat stretpela tingting …na kamap long dispela tru Dhamma.

‘Na ol dispela hevi na wari i wonem, na ol i save kamap olesem wonem, na ol i save pinis olesem wonem, na wonem rot i stap long pinisim olgeta hevi na wari? Born em i hevi, kamap lapun em i hevi, kisim sik emi hevi, dai emi hevi; sore, karai, na pen oli hevi; sapos yu no kisim samting yu laekim em wanpela hevi na wari. Olesem faevpela samting yumi save kolim ‘mi’ – bodi, pilim, bilip na tingting bilong bipo, ron bilong tingting, na tingting i stap baksaet long ol samting yumi save lukim, harim, smelim, testim, tachim na tingim – na yumi save holim pas, i hevi. Dispela oli save kolim hevi na wari.

‘Na kamap bilong ol hevi na wari i olesem wonem? Em i strongpela laek i save wokim samting i kamap na stap laev, wantaem hamamas na sigarap, na laekim dispela samting na nadapela samting. Olesem em i laek long kisim ol gutpela pilim, laek long stap o laek long noken stap. Dispela em i as bilong ol hevi na wari.

‘Na ol hevi na wari inap pinis olesem wonem? Em i sloim na pinisim, lusim na rausim dispela strongpela laek. Dispela em i pinis bilong ol hevi na wari.

‘Na wonem rot i stap long pinisim ol hevi na wari? Emi dispela Gutpela Eitpela Step, olesem stretpela tingting, stretpela laek, stretpela toktok, stretpela wokim, stretpela sindaun, stretpela trai hat, stretpela was long tingting, stretpela strongim tingting. Dispela em i rot long pinisim ol hevi na wari.

‘Taem wanpela gutpela man i klia long hevi na wari, klia long kamap bilong em, klia long pinis bilong em na klia long rot long pinisim olgeta hevi na wari, em i bai i pinisim ol hevi na wari. Na tu dispela gutpela man i gat stretpela tingting …..na kamap long dispela tru Dhamma.

Lapun na dai

Ol monk i hamamas long toktok bilong Sariputta na bin askim em gen olesem: ‘Poroman, igat nadapela rot bai wanpela inap gat stretpela tingting, kamap wanpela tingting bilong husat i stret, husat i lukluk klia olesem Dhamma i tru na husat i kamap long dispela tru Dhamma, o nogat?’ ‘I gat, ol poroman.’

'Taem, ol poroman, wanpela gutpela man kisim klia save long lapun na dai, na kamap bilong lapun na dai, na pinis bilong lapun na dai, na rot long bihaenim long pinisim lapun na dai, em i kisim stretpela tingting…na kamap long dispela tru Dhamma.

'Na dispela lapun na dai i olesem wonem, na em i save kamap olesem wonem, na em i save pinis olesem wonem, na wonem dispela rot long pinisim lapun na dai? Lapun i save kamap long olgeta i stap laev taem yia bilong ol i kamap planti, tit i bruk, gras i kamap waet, skin i chenis, na laev i slo, na ai, iau na tingting i no smat olesem bipo. - dispela oli kolim lapun. Dai i save kamap long olgeta i stap laev taem ol i lusim dispela laef, taem ol i go longwe, taem bodi i bruk, taem ol i no stap moa, taem taem bilong ol i pinis, taem bodi, pilim, tingting bilong bipo na bilip, ron bilong tingting na ol tingting taem ol i lukim, harim, smelim, testim na tingim samting i no wok moa, taem ol i putim bodi i go long matmat - dispela oli kolim dai. Olesem dispela lapun na dai em dispela oli kolim lapun na dai. Taem mama i karim wanpela na wanpela i born, lapun na dai i save gidap. Taem i nogat born bai i nogat lapun na dai i inap gidap. Na rot long pinisim lapun na dai em dispela Gutpela Eitpela Step, olesem stretpela tingting, stretpela laek, stretpela toktok, stretpela wokim, stretpela sindaun, stretpela trai hat, stretpela was long tingting, stretpela strongim tingting. Dispela em i rot long pinisim ol hevi na wari.

'Taem wanpela gutpela man i klia long lapun na dai, kamap bilong lapun na dai, pinis bilong lapun na dai na rot long bihaenim long pinisim lapun na dai…em bai i pinisim ol hevi. Long dispela rot tu bai wanpela gutpela man inap kisim stretpela tingting…na kamap long dispela tru Dhamma.' 

Born

Ol monk i hamamas long toktok bilong Sariputta na bin askim em gen olesem: ‘Poroman, igat nadapela rot bai wanpela inap gat stretpela tingting, kamap wanpela tingting bilong husat i stret, husat i lukluk klia olesem Dhamma i tru na husat i kamap long dispela tru Dhamma, o nogat?’ ‘I gat, ol poroman.’

'Taem, ol poroman, wanpela gutpela man i klia long born, kamap bilong born, pinis bilong born, na rot bilong pinisim born, em bai i kamap wantaem stretpela tingting… na kamap long dispela tru Dhamma.

'Na born i olesem wonem, kamap bilong born i olesem wonem, na pinis bilong born i olsem wonem, na rot bilong pinisim born i olesem wonem? Born i olesem long kamap laev, long mama i karim, long kamap long kiau, long kamap bilong bodi, pilim, tingting bilong bipo na bilip, ron bilong tingting na tingting long lukim, harim, smelim, testim, tachim, tingim na driman, long kisim ai, iau, nus, tang, skin na kru long het, - dispela oli kolim born. Taem wanpela i kamap na stap laev, born i kamap. Taem wanpela i no stap laev i nogat born. Na rot long pinisim born em dispela Gutpela Eitpela Step, olesem stretpela tingting, stretpela laek, stretpela toktok, stretpela wokim, stretpela sindaun, stretpela trai hat, stretpela was long tingting, stretpela strongim tingting. 

'Taem wanpela gutpela man i klia long born, kamap bilong born, pinis bilong born na rot long bihaenim long pinisim born… em bai i pinisim ol hevi. Olesem em i kamap tu wanpela husat i kisim stretpela tingting…na husat i kamap long tru Dhamma.'

Stap laev

Ol monk i hamamas long toktok bilong Sariputta na bin askim em gen olesem: ‘Poroman, igat nadapela rot bai wanpela inap gat stretpela tingting, kamap wanpela tingting bilong husat i stret, husat i lukluk klia olesem Dhamma i tru na husat i kamap long dispela tru Dhamma, o nogat?’ ‘I gat, ol poroman.’

'Taem wanpela gutpela man i save long stap laev, kamap bilong stap laev, pinis bilong stap laev, na rot long pinisim stap laev, em bai i kamap wantaem stretpela tingting…na kamap long dispela tru Dhamma.

'Na stap laev i olesem wonem, kamap bilong stap laev i olesem wonem, na pinis bilong stap laev i olesem wonem? I gat tripela kaen stap laev: stap laev wantaem pilim, stap laev wantaem liklik bodi, stap laev na i nogat bodi. Sapos laek long holim pas i kamap bai stap laev i kamap. Sapos laek long holim pas i pinis bai stap laev i pinis. Rot long bihaenim long lusim laek long stap laev em dispela Gutpela Eitpela Step, olesem stretpela tingting, stretpela laek, stretpela toktok, stretpela wokim, stretpela sindaun, stretpela trai hat, stretpela was long tingting, stretpela strongim tingting. 

'Taem wanpela gutpela man i klia long stap laev, kamap bilong stap laev, pinis bilong stap laev na rot long bihaenim long pinisim stap laev… em bai i pinisim ol hevi. Olesem em i kamap tu wanpela husat i kisim stretpela tingting…na husat i kamap long tru Dhamma.'

Holim pas

Ol monk i hamamas long toktok bilong Sariputta na bin askim em gen olesem: ‘Poroman, igat nadapela rot bai wanpela inap gat stretpela tingting, kamap wanpela tingting bilong husat i stret, husat i lukluk klia olesem Dhamma i tru na husat i kamap long dispela tru Dhamma, o nogat?’ ‘I gat, ol poroman.’

'Taem wanpela gutpela man i save long holim pas, kamap long holim pas, pinis bilong holim pas, na rot long pinisim holim pas, em bai i kamap wantaem stretpela tingting…na kamap long dispela tru Dhamma.

'Na holim pas i olesem wonem, kamap bilong holim pas i olesem wonem, na pinis bilong holim pas i olesem wonem? I gat fopela kaen  holim pas: holim pas ol gutpela pilim, holim pas ol bilip, holim pas ol rul na kastom bilong ol bilif i nogat mining long ol, na holim pas bilif olesem i gat wanpela 'mi iet' i stap long yumi wanwan. Sapos laek na sigarap i kamap bai holim pas i kamap. Sapos laek na sigarap i pinis bai holim pas i pinis. Rot long bihaenim long lusim laek long holim pas samting em dispela Gutpela Eitpela Step, olesem stretpela tingting, stretpela laek, stretpela toktok, stretpela wokim, stretpela sindaun, stretpela trai hat, stretpela was long tingting, stretpela strongim tingting. 

'Taem wanpela gutpela man i klia long holim pas, kamap bilong holim pas, pinis bilong holim pas na rot long bihaenim long pinisim holim pas… em bai i pinisim ol hevi. Olesem em i kamap tu wanpela husat i kisim stretpela tingting…na husat i kamap long tru Dhamma.'

Sigarap long laek

Ol monk i hamamas long toktok bilong Sariputta na bin askim em gen olesem: ‘Poroman, igat nadapela rot bai wanpela inap gat stretpela tingting, kamap wanpela tingting bilong husat i stret, husat i lukluk klia olesem Dhamma i tru na husat i kamap long dispela tru Dhamma, o nogat?’ ‘I gat, ol poroman.’

'Taem wanpela gutpela man i save long sigarap long laek, kamap long sigarap long laek, pinis bilong sigarap long laek, na rot long pinisim sigarap long laek, em bai i kamap wantaem stretpela tingting…na kamap long dispela tru Dhamma.

'Na sigarap long laek i olesem wonem, kamap bilong sigarap long laek i olesem wonem, na pinis bilong sigarap long laek i olesem wonem? I gat sixpela kaen sigarap long laek: sigarap long laek long lukluk, sigarap long laek long harim, sigarap long laek long smelim, sigarap long laek long testim, sigarap long laek long tachim, sigarap long laek long driman. Taem pilim i kamap, sigarap long laek i save kamap. Sapos nogat pilim bai sigarap long laek i pinis. Rot long bihaenim long lusim sigarap long laek em dispela Gutpela Eitpela Step, olesem stretpela tingting, stretpela laek, stretpela toktok, stretpela wokim, stretpela sindaun, stretpela trai hat, stretpela was long tingting, stretpela strongim tingting. 

'Taem wanpela gutpela man i klia long sigarap long laek, kamap bilong sigarap long laek, pinis bilong sigarap long laek na rot long bihaenim long pinisim sigarap long laek… em bai i pinisim ol hevi. Olesem em i kamap tu wanpela husat i kisim stretpela tingting…na husat i kamap long tru Dhamma.'

Pilim

Ol monk i hamamas long toktok bilong Sariputta na bin askim em gen olesem: ‘Poroman, igat nadapela rot bai wanpela inap gat stretpela tingting, kamap wanpela tingting bilong husat i stret, husat i lukluk klia olesem Dhamma i tru na husat i kamap long dispela tru Dhamma, o nogat?’ ‘I gat, ol poroman.’

'Taem wanpela gutpela man i save long pilim, kamap long pilim, pinis bilong pilim, na rot long pinisim pilim, em bai i kamap wantaem stretpela tingting…na kamap long dispela tru Dhamma.

'Na pilim i olesem wonem, kamap bilong pilim i olesem wonem, na pinis bilong pilim i olesem wonem? I gat sixpela kaen pilim: pilim i kamap bihaenim lukluk, pilim i kamap bihaenim harim, pilim i kamap bihaenim smelim, pilim i kamap bihaenim testim, pilim i kamap bihaenim tachim, pilim i kamap bihaenim driman. Sapos lukim, harim, smelim, tastim, tachim o driman i kamap bai pilim i kamap. Sapos lukim, harim, smelim, testim, tachim, o driman i pinis bai pilim i pinis. Rot long bihaenim long lusim pilim em dispela Gutpela Eitpela Step, olesem stretpela tingting, stretpela laek, stretpela toktok, stretpela wokim, stretpela sindaun, stretpela trai hat, stretpela was long tingting, stretpela strongim tingting. 

'Taem wanpela gutpela man i klia long pilim, kamap bilong pilim, pinis bilong pilim na rot long bihaenim long pinisim pilim… em bai i pinisim ol hevi. Olesem em i kamap tu wanpela husat i kisim stretpela tingting…na husat i kamap long tru Dhamma.'

Lukim, harim, smelim, testim, tachim, na driman

Ol monk i hamamas long toktok bilong Sariputta na bin askim em gen olesem: ‘Poroman, igat nadapela rot bai wanpela inap gat stretpela tingting, kamap wanpela tingting bilong husat i stret, husat i lukluk klia olesem Dhamma i tru na husat i kamap long dispela tru Dhamma, o nogat?’ ‘I gat, ol poroman.’

'Taem wanpela gutpela man i save long lukim, harim, smelim, testim, tachim, na driman, kamap long lukim, harim, smelim, testim, tachim, na driman, pinis bilong lukim, harim, smelim, testim, tachim, na driman, na rot long pinisim ol lukim, harim, smelim, testim, tachim, na driman, em bai i kamap wantaem stretpela tingting…na kamap long dispela tru Dhamma.

'Na lukim, harim, smelim, testim, tachim, na driman i olesem wonem, ol i save kamap olesem wonem, na ol i save pinis olesem wonem, na wonem rot i stap long pinisim ol? Ol i sixpela kaen: kamap long ai, kamap long iau, kamap long nus, kamap long tang, kamap long bodi, kamap long tingting. Taem dispela sixpela hap bilong bodi i kamap bai lukim, harim, smelim, testim, tachim na driman i gidap. Taem dispela sixpela hap bilong bodi i pinis bai ol i pinis. Rot long bihaenim long lusim lukluk, harim, smelim, testim, tachim na driman em dispela Gutpela Eitpela Step, olesem stretpela tingting, stretpela laek, stretpela toktok, stretpela wokim, stretpela sindaun, stretpela trai hat, stretpela was long tingting, stretpela strongim tingting. 

'Taem wanpela gutpela man i klia long lukim, harim, smelim, testim, tachim, na driman, kamap long lukim, harim, smelim, testim, tachim, na driman, pinis bilong lukim, harim, smelim, testim, tachim, o driman, na rot long pinisim ol lukim, harim, smelim, testim, tachim, na driman, em bai i pinisim ol hevi. Olesem em i kamap tu wanpela husat i kisim stretpela tingting…na husat i kamap long tru Dhamma.'

Ai, iau, nus, tang, skin, na tingting

Ol monk i hamamas long toktok bilong Sariputta na bin askim em gen olesem: ‘Poroman, igat nadapela rot bai wanpela inap gat stretpela tingting, kamap wanpela tingting bilong husat i stret, husat i lukluk klia olesem Dhamma i tru na husat i kamap long dispela tru Dhamma, o nogat?’ ‘I gat, ol poroman.’

'Taem wanpela gutpela man i save long ai, iau, nus, tang, skin, na tingting, kamap bilong ai, iau, nus, tang, skin, na tingting, pinis bilong ai, iau, nus, tang, skin, na tingting, na rot long pinisim ai, iau, nus, tang, skin, na tingting, em i kamap wanpela husat i kisim stretpela tingting…na husat i kamap long tru Dhamma.

'Na wonem i ai, iau, nus, tang, skin, na tingting, kamap bilong ai, iau, nus, tang, skin, na tingting, pinis bilong ai, iau, nus, tang, skin, na tingting, na rot long pinisim ai, iau, nus, tang, skin, na tingting? Ol i hap bilong tingting-bodi. Taem tingting-bodi i gidap ol dispela i save gidap. Taem tingting-bodi i pinis ol dispela i pinis. Rot long bihaenim long lusim ai, iau, nus, tang, skin na driman em dispela Gutpela Eitpela Step, olesem stretpela tingting, stretpela laek, stretpela toktok, stretpela wokim, stretpela sindaun, stretpela trai hat, stretpela was long tingting, stretpela strongim tingting. 

'Taem wanpela gutpela man i klia long ai, iau, nus, tang, skin, na tingting, kamap bilong ai, iau, nus, tang, skin, na tingting, pinis bilong ai, iau, nus, tang, skin, na tingting, na rot long pinisim ai, iau, nus, tang, skin, na tingting, em bai i pinisim ol hevi. Olsem em i kamap tu wanpela husat i kisim stretpela tingting…na husat i kamap long tru Dhamma.'

'Tingting-bodi'

Ol monk i hamamas long toktok bilong Sariputta na bin askim em gen olesem: ‘Poroman, igat nadapela rot bai wanpela inap gat stretpela tingting, kamap wanpela tingting bilong husat i stret, husat i lukluk klia olesem Dhamma i tru na husat i kamap long dispela tru Dhamma, o nogat?’ ‘I gat, ol poroman.’

'Taem wanpela gutpela man i save long tingting-bodi, kamap bilong tingting-bodi, pinis bilong tingting-bodi na rot long pinisim tingting-bodi, em i kamap wanpela husat i kisim stretpela tingting…na kamap long dispela tru Dhamma.

'Na wonem i tingting-bodi, wonem i kamap bilong tingting-bodi, wonem em i pinis bilong tingting-bodi na wonem em i rot long pinisim tingting-bodi?  Pilim, tingting bilong bipo na bilip, ron bilong tingting, na lukim, harim, smelim, testim, tachim na drimanim - ol dispela oli kolim 'tingting'.  Samting i strong, olesem graun, samting i olesem wara, samting i olesem win, na samting i hat, ol disepela oli kolim 'bodi'. Olesem dispela 'tingting' wantaem 'bodi' yumi save kolim 'tingting-bodi'. Taem tingting i stap baksaet o consius i gidap bia tingting-bodi i kamap. Taem tingting i stap baksaet o consius i pinis, tingting-bodi i pinis. Rot long bihaenim long pinisim tingting-bodi em dispela Gutpela Eitpela Step, olesem stretpela tingting, stretpela laek, stretpela toktok, stretpela wokim, stretpela sindaun, stretpela trai hat, stretpela was long tingting, stretpela strongim tingting. 

'Taem wanpela gutpela man i klia long tingting-bodi, kamap bilong tingting-bodi, pinis bilong tingting-bodi, na rot long pinisim tingting-bodi, em bai i pinisim ol hevi. Olsem em i kamap tu wanpela husat i kisim stretpela tingting…na husat i kamap long tru Dhamma.'

Tingting i stap baksaet o consius

Ol monk i hamamas long toktok bilong Sariputta na bin askim em gen olesem: ‘Poroman, igat nadapela rot bai wanpela inap gat stretpela tingting, kamap wanpela tingting bilong husat i stret, husat i lukluk klia olesem Dhamma i tru na husat i kamap long dispela tru Dhamma, o nogat?’ ‘I gat, ol poroman.’

'Taem wanpela gutpela man i save long tingting i stap baksaet o consius, kamap bilong tingting i stap baksaet o consius, pinis bilong consius na rot long pinisim consius, em i kamap wanpela husat i kisim stretpela tingting…na kamap long dispela tru Dhamma.

'Na wonem i tingting i stap baksaet o consius, wonem kamap bilong tingting i stap baksaet o consius, wonem em i pinis bilong tingting i stap baksaet o consius na wonem em i rot long pinisim tingting i stap baksaet o consius?  Em dispela sixpela consius o tingting i stap baksaet long lukim, harim, smelim, testim, tachim na driman. Taem ol samting i gidap bai consius o tingting i stap baksaet long lukim, harim, smelim, testim, tachim na drimanim i kamap. Taem ol samting i pinis bai tingting i stap baksaet i pinis. Rot long bihaenim long pinisim tingting i stap baksaet o consius em dispela Gutpela Eitpela Step, olesem stretpela tingting, stretpela laek, stretpela toktok, stretpela wokim, stretpela sindaun, stretpela trai hat, stretpela was long tingting, stretpela strongim tingting. 

'Taem wanpela gutpela man i klia long tingting i stap baksaet o consius, kamap bilong tingting i stap baksaet o consius, pinis bilong tingting i stap baksaet o consius, na rot long pinisim tingting i stap baksaet o consius, em bai i pinisim ol hevi. Olsem em i kamap tu wanpela husat i kisim stretpela tingting…na husat i kamap long tru Dhamma.'

Samting

Ol monk i hamamas long toktok bilong Sariputta na bin askim em gen olesem: ‘Poroman, igat nadapela rot bai wanpela inap gat stretpela tingting, kamap wanpela tingting bilong husat i stret, husat i lukluk klia olesem Dhamma i tru na husat i kamap long dispela tru Dhamma, o nogat?’ ‘I gat, ol poroman.’

'Taem wanpela gutpela man i save long ol samting, kamap bilong ol samting, pinis bilong ol samting na rot long pinisim ol samting, em i kamap wanpela husat i kisim stretpela tingting…na kamap long dispela tru Dhamma.

Na wonem em i ol samting, kamap bilong ol samting, pinis bilong ol samting na rot long pinisim ol samting? I gat tripela kaen samting: samting bodi i wokim, samting bilong toktok, na samting bilong tingting. Taem tingting i no klia ol samting inap kamap. Taem tingting i no klia i pinis bai ol samting inap pinis. Rot long bihaenim long pinisim ol samting em dispela Gutpela Eitpela Step, olesem stretpela tingting, stretpela laek, stretpela toktok, stretpela wokim, stretpela sindaun, stretpela trai hat, stretpela was long tingting, stretpela strongim tingting. 

'Taem wanpela gutpela man i klia long ol samting, kamap bilong ol samting, pinis bilong ol samting, na rot long pinisim ol samting, em bai i pinisim ol hevi. Olsem em i kamap tu wanpela husat i kisim stretpela tingting…na husat i kamap long tru Dhamma.'

No klia

Ol monk i hamamas long toktok bilong Sariputta na bin askim em gen olesem: ‘Poroman, igat nadapela rot bai wanpela inap gat stretpela tingting, kamap wanpela tingting bilong husat i stret, husat i lukluk klia olesem Dhamma i tru na husat i kamap long dispela tru Dhamma, o nogat?’ ‘I gat, ol poroman.’

'Taem wanpela gutpela man i save long tingting i no klia, kamap bilong tingting i no klia, pinis bilong tingting i no klia, na rot long pinisim tingting i no klia, em i kamap wanpela husat i kisim stretpela tingting…na kamap long dispela tru Dhamma 

Na wonem i no klia, kamap bilong no klia, pinis bilong tingting i no klia na rot long pinisim no klia?  Em no klia long ol hevi na wari, no klia long kamap bilong ol hevi na wari, no klia long pinis bilong ol hevi na wari na no klia long rot long bihaenim long pinisim ol hevi na wari - dispela oli kolim no klia. Taem karanki tingting kamap, no klia inap kamap. Taem karanki tingting i pinis bai no klia i pinis. Rot long bihaenim long pinisim no klia em dispela Gutpela Eitpela Step, olesem stretpela tingting, stretpela laek, stretpela toktok, stretpela wokim, stretpela sindaun, stretpela trai hat, stretpela was long tingting, stretpela strongim tingting. 

'Taem wanpela gutpela man i save long tingting i no klia, kamap bilong tingting i no klia, pinis bilong tingting i no klia, na rot long pinisim tingting i no klia, em bai i pinisim ol hevi. Olsem em i kamap tu wanpela husat i kisim stretpela tingting…na husat i kamap long tru Dhamma.'

Karanki tingting

Ol monk i hamamas long toktok bilong Sariputta na bin askim em gen olesem: ‘Poroman, igat nadapela rot bai wanpela inap gat stretpela tingting, kamap wanpela tingting bilong husat i stret, husat i lukluk klia olesem Dhamma i tru na husat i kamap long dispela tru Dhamma, o nogat?’ ‘I gat, ol poroman.’

'Taem wanpela gutpela man i save long karanki tingting, kamap bilong karanki tingting, pinis bilong karanki tingting, na rot long pinisim karanki tingting, em i kamap wanpela husat i kisim stretpela tingting…na kamap long dispela tru Dhamma 

'Na wonem i karanki tingting, kamap bilong karanki tingting, pinis bilong karanki tingting na rot long pinisim karanki tingting?  I gat tripela karanki tingting: karanki tingting long sigarap long ol pilim, karanki tingting long stap laev, na karanki tingting long no klia. Taem no klia i kamap, karanki tingting i save kamap. Taem tingting no klia  i pinis bai karanki tingting i pinis. Rot long bihaenim long pinisim karanki tingting em dispela Gutpela Eitpela Step, olesem stretpela tingting, stretpela laek, stretpela toktok, stretpela wokim, stretpela sindaun, stretpela trai hat, stretpela was long tingting, stretpela strongim tingting. 

'Taem wanpela gutpela man i save long karanki tingting, kamap bilong karanki tingting, pinis bilong karanki tingting, na rot long pinisim karanki tingting, em i save pinisim olgeta tingting long sigarap long laek, em i save pinisim olgeta tingting long no laek o hetim samting, save pinisim olgeta tingting na praud long 'em iet'. Na taem em i lusim no klia tingting na gidapim tru klia tingting em i save pinisim olgeta hevi na wari. Em i kamap tu wanpela husat i kisim stretpela tingting, tingting bilong husat i stret, na husat kisim klia save long Dhamma, na husat i kamap long tru Dhamma.'

Monk Sariputtta i bin toktok olesem na ol monk i bin hamamas long toktok bilong em.

